Машһүртану
Нәпсіңді атқа мінгізбе

(Жалпы көлемі 56 шумақ, 424 тармақтан тұратын шығарма).
...Жаяу қыл, нәпсіңді атқа мінгізбей бақ,

Міне қалса, жортқызып, желгізбей бақ.

Өзін-өзі бағуға көп әл керек,

Көз соңынан көңілді желгізбей бақ.

Нәпсінің кім құтылар хайласынан?

Залалы асып ктер пайдасынан.

«Білімді, зерек адам болам!»-десең,

Қара өзіңді басқаның айнасынан!

Көзіңді сал басқаларға: жақсы, жаман,

Ұнай ма қылып жүрген ісі саған?

Көңіліңе ұнамаса қылған ісі, 

Бір қадам сен де соған баспа табан.

Не пайда маңдайдағы екі көзден,

Салмақта, ақылыңды қылып безбен.

Айтыпты Лұқпан әкім өсиет қып:

«Мен білім үйрендім,- деп білімсізден!»

Өнерге өзіңді-өзің ерте баулы,

Жастықтың бір күн көшіп кетер аулы.

Қауіп-қатерсіз, қайғысыз болам десең, 

Араз боп еш адаммен болма даулы!..

Мәшһүрдің 46 жасында сөйлегені
(Жалпы көлемі – 103 шумақ, яғни 412 жолдан тұрады).

Мәшһүрден келе жатыр өнер қайнап,

Бұлбұлдай қапастағы тұрған сайрап.

Самарқан, Бұқар, ташкент – бәрін кезген,

Жасында бір кем отыз Тәңірім айдап.

Жасымда қойылған ат – Адам – Жүсіп,

Жұрт кеткен сүйгенінен «Мәшһүр « - десіп. 

Қолына қағаз, қалам алған шақта, 

Кетеді қара сөзге желдей есіп.

Мереке - жүрген жері болған жиын,

Көп көрген жақсылардың құрмет сыйын.

Аққан су арнасынан асып кетіп,

Тұруы туған жерде болды қиын.

Сөйлеген қара сөзді жүндей түтіп,

Жібектен құны артылып, кеткен өтіп.

Дүниені биықтияр төгіп-шашып,

Біресе олай, біресе былай кетіп.

«Ешкімге жүрмейін – деп, көзім сұзіп»,

Бір құдайдан басқадан күдер үзіп.

Құстай боп қапастағы қалғаннан соң,

Шарыққа бір-ақ шығып, кеткен кезіп.

Мәшһүр атты қалай алғандығы туралы

(Жалпы көлемі – 116 шумақ, 

464 жолдан тұрады).
...Бес жаста нәсіп болып бізге дүкен,

Биқисап көрдік тағы қанша тікен?!

Нәжмидден хазірет сүйіп шын көңілмен:

«Бұхарлығым!» - деп лепес қылған екен.

...Байжан хазірет көшесі – қуған көше,

Қамшымен шықпыртқандай әлденеше.

Енесінен түгілген жас қозыдай,

Кім ойлапты: «Бар ғой, - деп - әке-шеше...

...Ауыл әлі баяғы Бұзаутаста,

Балалардың таяғы біздің баста.

Шөкелұғлы Дүржанбай халфе болды-

Келер жылы, онда біз алты жаста.

«Жеті жаста, - деп сұра – болдың қайда?»

Дүние – жастан келген жоқ бізге майда.

Төртуыл – халфе тұрған Қызылтауда,

Орманшы – «Қажы сопы» - деген жайда.

Туғаннан кәріплікті тудық ұстай,

Адасқан, бау –бақшадан, бұлбұл құстай.

Халфенің Бибісінен сабақ алып, 

Өткіздік өмір сонда ала қыстай.

 «Шар кітап» - алты жаста ұстағаным,

Сол күнде өлең жаттап қостағаным.

Екі жыл – Баян, бір жыл – Қызылтауда,

Үш жылдай түнеп түзге қыстағаным.

Бір жерде жын бар десе, «оқу»- атты,

Жалма-жан даярлайды әкем атты.

«тимеші, үйде отырсын!» - деп айтпайды,

Шешем қандай мінезі тастан қатты.

Жазығым сол: зерекпін, неген емен,

Несие сөз жасымнан деген емен.

Сабақ білмей, болмаса ойын ойнап,

Мен таяқты молдадан жеген емен.

...Күні еді аға сұлтан сол күнде енді,

Баянтау қаласына Мұса келді.

Алдына көремін деп алдырғанда,

Тынбастан жазған Мәшһүр қақсай берді.

Парасат нұрыменен әбден білді.

-Қаққай,- деп Құдай мұнан көз бен тілді.

-Мынау мәшһүр болатын бала екен !-деп,

Ер назары тиюмен нәфіс қылды.

Сол күнде айтқан сөзім жұртқа жақты,

Ерлер, назар қылған соң сондай бақты.

Қызының басындағы бір тал шоғын,

Қолымен Бибі Мариям өзі тақты...
                           Тесік тас құдіреті 

       Айдабол руының көк биесі ауылдағы 7-8 жанұяны сусынмен қамтамасыз етіп тұрған.Оның сүттілігіне барша жан таң қалады екен.Сол ауылда бір қырсық шал өмір сүрген. Тілінің өткірлігі соншама, жай тамсана сөйлегеннің өзінен мал өліп,балалар ауырып қалады екен. 
    Күндердің күнінде көк биесін сауып отырған келіншек,қырсық шалдың  төбесінен алыстан көріп, қалтасындағы орамалына түйілген тесік тасты алып, шелекке тастап жібереді. 

    Қасына жақын таяп келген қырсық шал: 
    -Қалқам-ау,үйден шыққанда шелегіңнің тырсылын естіп едім, әлі сауып отырсың ба? - деп таңдайын қағады. 

    -Сіздің кебісіңіздің тырпылынан бие исініп, жаңа ғана иіді, - депті келіншек. 

    -Ә, солай ма еді?-деп қырсық шал өз жөніне жүріп кетеді. Ол кетісімен келіншек те үйге кіріп, шелегіндегі сүтті басқа ыдысқа ауыстырады. Бағанағы салып жіберген тасына қараса, ортасынан бөлініп жатыр. Егер тасты шелекке салмағанда биесінен айырылатын екен. 

    Ия, балалар «Тіл бас жарады, бас жармаса, тас жарады», - деп бекерге айтпаса керек. 

    Мәшһүр-Жүсіп мұраларын жинаушы Алдабергенов Төлепберген ақсақал (1932 жылы туған, руы қозған) әңгімелеп жүрген бұл тас Ескелдідегі Мәшһүр атамыздың 1930 жылы өз зиратын қаздырғанда шыққан тесік тасы болуы да ықтимал. Себебі атамыздың алдынан дәріс алған Иманғали Мәненұлының (1903-1993 ж.ж., руы-Айдабол) жазбаларында: 101 аурудан аман алып қалатын құдіреті бар» , -деп жазылған. 

    Тұлпардың тұяғы Сүйіндік Көпеев те көпшілік жиналған жерде:  «Ендігі жерде зират айналасындағы тесік тастарды іздеп, тауып алып ырым етіңіздер. Ол сирек кездесетін тас»,-деп айтып отыратын. 

    Тесік немесе рауан тас деп аталған бұл тастардың үлкені де, кішісі де бар. Жылдан-жылға аруаққа тағзым етіп келушілер үлкен тасты үйге қоюға, кіші тасты тұмар қылып тағуға ырымдап алуда. Тастың ортасында табиғи қара сызық бар. Егер сол сызықтың тұсынан тас өзінен-өзі екіге бөлінер болса, бір пәледен аман қалғаныңыз. 

    Мәшекеңнің денесінің 21 жыл бұзылмай жатуын да рауан тастарының қасиеттілігімен байланыстыруға болады. 

    Жалпы Мәшһүр-Жүсіп мұраларын парақтаған сайын әлі де болса шешуі табылмаған жұмбақтардың көп екеніне көз жеткіземіз.   

   Жұмабектің серігі 

    Қазіргі Мәшһүр-Жүсіп атындағы шаруашылық шаңырақ көтерген жерде ертеректе Бекболаттың Жұмабегі дейтін адам өмір сүрді. (Ол 1970 жылы дүниеден өтті)  Жұмабек үйленген соң бірер жыл балалары тұрмай баз кешсе керек. 

    1932 жылы найманның Қызыл Қойтас деген жерінде қоныс тепкен Жұмабек Ескелдіге қарай қайтып келе жатқан Мәшһүрдің жолын тосып, жолға көлденеңінен жатып алады.Бұған дейін де екі-үш рет ойда жоқта далада Мәшекеңмен кездесіп: 

    -Маған да бір балаңды берсеңші, - дейтін. 

    -Беретін артық балам жоқ, әй, бірақ сен ұрпақсыз қалмассың,- деп Мәшекең күліп өте шығатын. 

    Ал осы жолы алдында көлденеңінен жатқан Бекболаттың Жұмабегін көріп, ат қосшысын тоқтаттырады.Сәл басын көтеріп, тізерлеп отырып: 

    -Мәшеке, мен осы елдегі жалғыз үйлі найманмын. Жігіт жасым артта қалып барады. Күннен-күнге, жылдан-жылға ұрпақсыз қалам ба деген үрей жан-дүниемді меңдеп, ішімді отша жалайды.Үйдегі келініңізбен отасқаныма он жылдан асып барады,жөргек исіне зармыз. Бір шикі өкпеге лепесіңізді қиыңыз, - деп қатты күрсінеді. 

    -Жалғыздық құдайға ғана жарасқан. Құдай тілегіңді берер, шын егіліп, жылап тұрғаныңды көріп тұрмын. Тұр,үйіңе қайт. Мен ауылға әлдебір шаруамен асығыс қайтып барамын. Кейін тағы бір соғармын, Алла жазса серіксіз болмассыңдар, - деп жүріп кетеді. 

    Айтқандай-ақ, бір жылдан кейін ер бала өмірге келеді. Нәрестенің есімін Серік деп қояды.Өмірінің соңына дейін Серік ағамыз:

    -Мәшһүр атаның лепесі қабыл болып,жарық дүние есігін аштым,-деп әрдайым аузынан тастамай айтып жүретін.  Сол Жұмабектен қалған тұяқ Серік ағамыз 1999 жылдың ақпанында дүниеден өтеді. 

Әсет ПАЗЫЛОВ,
Ақынның шөбересі.
«Отарқа» газеті, 9.01.02

ОҚЫРМАНҒА КӨМЕК
   М.Ж. Көпеев шығармаларындағы


"Жетпіс бапта" кездесетін араб-парсы сөздеріне түсіндірме:
1. Ағузу- сыйынамын.
2. Бисмилла-Алланың атымен.
3. Ла иләһа Илла алла- Бір Алладан баска Тәңір жоқ.
4. Хабиб- сүйікті, хабибім-сүйіктім.
5. һу-һу(һуа)- ол (Ол Алла).
6. Көлам-сөз.
7. Шарх кітап- түсіндірме кітап.
8. Панах- пана, қамқор.
9. Ғылым Сарф- грамматика, морфология. Ю.Мухтасар- қысқартылған, тұжырымдалған. П.Наху- грамматика, синтаксис. 
12.Таушд-Алланың бірлігі (Алла біреу деп білу). 13.Мантық - тіл, логика.
14.Расул- елші.
І5.Хадис- Пайғамбарымыз Мұхаммед ғ.с. айткан өсиет сөздері. 
16.Тәпсір- түсіндірме, талқылау.
17.Ғұсыл- Құрғақжер тастамай, дененің барлық жерін жуу. 
18.Таһарат- тазалану; белгілі бір мүшелерді тәсіліне қарай жуу және масих тарту арқылы жасалатын тазалық.
19.Таям- су жоқга топырақпен дәрет алу, таям соғу.
20.Нифас- әйелдердің босанғаннан кейінгі жағдайы.
21.Хайыз- етеккір жағдайы.
22.Әмір мағруф- білгенді үйрету.
23.Неһи мүңкір- жамандықтан тыйылу.
24.Уәжіп- мұсылмандар орындауы міндет болған амалдар.
25.Асани-жеңілдік.
26.Сүннәт- Пайғамбарымыздың сөздері, іс-қимылдары, шығарған шешімдері.
27.Мүстахаб- істесе(орындаса) сауап, істемесе күнәсі жоқ амалдар.
28.Адаб-әдеп.
29.Хәйә- мәңгі, өлмейтін.
30.Харам- мұсылмандарға тыйым етілген амалдар (нәрселер).
31. Макруһ- мұсылмандарға өздерін тежеуді талап ететін амалдар.
32. Мүстән-мас, мастық.
33. Мубах-мұсылмаңдардың орындауға ерікті амалдары. 
34.Рия- екіжүзді (адам).
35.Ғайбат-өсек.
36.Руза- ораза.
37.Ғибадат-қүлшылық.
38.Жаббар-қүдіретті, күшті. (Алла Тағала есімдерінің бірі).
39.Бағзы- кейбіреуі
40.Мүңкүр-Нәңкір- қабірде тергейтін періштелер.
41.Ман рәббик-Раббым кім?
42.һидаят- тура жолға (дұрыс жолға) салу (түсіру).
43. Сағадат-бақыт.
44.Ғафур- кешіруші, кешіргіші (Алла Тағала есімдерінің бірі).
45. Рахым- ерекше мейірімді.
4б.Шарик-серік, ла шарик- серігі жоқ.
47.Хамид-мақтаулы.
48.Куфуан ахад- тең келетін ешкім.
49.Ғайыбы шарикни- серігінің жокгығы.
50.Хаири-жақсылық, қайырлы, игілік.
51. Ла хаула- тең келетін куаттылық жоқ.
52.3аһир- керінетін, айқын, ақиқат.
53.Сират- кепір (тозақгың үстіне кұрылған көпір).
54.Нәби-пайғамбар, хабаршы; әнбия- соның көпше түрі.
55.Мазһаб- діни ағым, діни мектеп, бағыт.
56.Милләт- қауым.
57.Ғайри-басқа.
58.Кэв Дал- шам, майшам.
59.3алил-көлеңкелі, кдраңғы.
60.Жалил- ұлы, даңқгы.
бІ.Фаиннама каукаб- шындығында жұлдыз.
62.Кәлам шариф- Қасиетті сөз.
63.Машриқ- шығыс.
64.Мағриб —батыс.
65. Мазкур--атақты, даңқты.
бб.Ғали, али- ұлы, биік, жоғары, сәулетті.

67.Мүғжиза- керемет. 
68.Ғаршы- көк әлемі. 
69.Күрсі- орындық, тақ. 
70.Рахмат- мейірімділік. 
71.Минат-әлемдегі мекен атауы. 
72.Хажат—кажеттілік.
73. Манзилат (манзил)-үй, түрғын жай.
74. Набауат- әлемдегі мекен атауы.
75.  Рахиғат- әлемдегі мекен атауы.
76. һибат- әлемдегі мекен атауы.
77. Тахит-әлемдегі мекен атауы.
78. Лаухи-тақта.
79. Хисаб-есеп, хисапсыз-есепсіз.
80. Хасил- салдар, нәтиже.
81. Мажат-атақты, даңқты.
82. Бахыр-теңіз.
83. Субхан Алла- Алла кемшілікпен пәк.
84. Калима-сөз.
85. Зәбіржат- хризолит тасы.
86.  Рауан- жан, рух, өмір.
87. Ғадін- жұмақтың бірі.
88. Нығымет- шапағат, қайырым.
89. Дарис салам- жұмақтың бірі.
90. Дарил қырар- жұмақтың бірі.
91. Фирдаус- жұмақтың бірі.
92. Жаннат алмауи- жұмақтың бірі.
93. Жаннат нағим- жұмақ.
94. Дарил карар- жұмақтың бірі.
95. Маски- мускус шөбі.
96. Ғанбер- амбра, хош иіс.
97. Салсабил- мөлдір аққан су, жұмақ бұлағы.
98. Кафур- бір хош иісті ағаштың шайыры.
99. Зәнжабил-имбир, жанжәбіл (занзәбіл).
100. Ғанна- бізден.
